
In 1 Samuel 16:4-13 sien ons hoe Dawid gesalf word as die nuwe koning van Israel. En wat die
keuse op Dawid as koning so interessant maak, is dat hy seker dié slegste keuse kon wees om
koning te word uit al sy broers. Eliab die oudste was sterk, groot, fris, mooi, ‘n

soldaat -‘n perfekte koning vir Israel. Dawid was die jongste, die onbelangrikste, die

een wat die minste geérf het, die een wat die slegste take moes doen, en al was hy ook mooi
s00s sy broer, was hy nie ‘n soldaat nie, maar ‘n skaapwagter wat sy pa se skapies moes op pas!
Wat weet hy van koning wees en om ‘n land te regeer?! Dink net hoe onbekwaam Dawid gevoel
het toe God hom kies as koning: “Ek? Die koning van Israel? U maak seker ‘n fout! Ek is
onbekwaam om koning te wees. Onbekwaam om dit te doen wat U van my vra.”

Baie keer voel ons ook so. Ons voel onbekwaam vir die taak wat God op ons pad gesit het.
Onbekwaam vir die opdragte wat Hy ons gee. Maar reg deur die Bybel sien ons Hoe God eintlik
die onbekwame kies om Sy opdragte uit te voer. Byvoorbeeld, Moses kon ook nie voor mense
praat nie, hy het gehakkel, maartog het God hom ‘n groot leier gemaak. Later sou Dawid, hierdie
kleine skaapwagter seuntjie, die grote reus Goliat oorwin. Debora in die boek Rigters, ‘n
generaalen het die Israeliete geleiin die oorlog teen hulvyande —al was sy ‘n vrou! God gebruik
die onwaarskynlike, die onbekwame, die laaste keuses om Sy opdragte, Sy wil te doen.

En hoekom? Want anders as die mens, kyk God nie na wat Hy uiterlik sien nie, maar na wat in
mens hart is (vers 7). Nou hierso moet ons mooi verstaan wat dit beteken as ons sé God kyk na
die hartvan die mens, wantin ons oé is die hart die plek van emosie, gevoelens en liefde, maar
in die antieke wéreld was die hart die plek waar jy dinge verstaan. Dis soos die brein vandag:
waar ons glo jy dink met jou brein, het hulle geglo, jy dink met jou hart. So, God sé eintlik hierso,
Hy kyk na die mens se denke teenoor Hom. Hy kyk na die mense se wil om reg te kies. Die wil
om gehoorsaam aan Hom te wees. En Dawid was ‘n gehoorsame man. En as gevolg van hierdie
diepe gehoorsaamheid en vertroue in God, het God hom gekies en het hy ook God vertrou in sy
opdrag. ‘n Opdrag wat uitdagend was en gevoel het hy is onbekwaam daarvoor, maar ‘n opdrag
wat God geweet het Dawid perfek voor sou wees, omdat Hy sy kind ken. Omdat Hy weet
waarnatoe sy kind in staat is.

So as God jou ‘n opdrag gee, wees versekerd dat Hy weet jy dit sal kan verrig, en dat Hy ook by
jouis omditte kan doen. In hierdie proses groei ons. In die proses ontwikkel ons in die persoon
wat Hy ons gemaak het om te wees. Ontwikkel ons in die perfekte weergawe van onsself. Word
ons die onbekwame, bekwaam. So, vertrou op God, wees standvastig, en hou moed in die
opdragte wat Hy jou gee, en wees gehoorsaam op dit wat hy van jou vra, want Hy ken jou en
weet waartoe jy in staat is.

. Watdink jy was Dawid se reaksie toe hy hoor hy is die volgende koning van Israel?

V.V

Het God al van jou iets gevra, of ‘n opdrag gegee (‘n opdrag om in liefde met mekaar te leef, of iets in

die oomblik te doen bv) waar jy onbekwaam gevoel het?

. Watdinkjyis die rede hoekom ons soms onbekwaam of nie goed genoeg voel vir God se opdragte nie?

Hoekom kan ons in die uiteinde van God se opdragte vertrou?

